
Mae Gwobrau GIG Cymru yn ôl ar gyfer 2024, gan arddangos y gwaith gwella ansawdd a 
diogelwch anhygoel sydd wedi trawsnewid y profiad a’r canlyniadau i bobl yng Nghymru.

Mae ceisiadau am wobrau wedi mynd o nerth i nerth ers i ni lansio’r gwobrau un mlynedd ar 
bymtheg yn ôl. Mae eleni’n argoeli i fod hyd yn oed yn fwy ysbrydoledig wrth i ni ehangu nifer y 
categorïau i dynnu sylw pellach at y gwaith gwella anhygoel sy’n digwydd ledled Cymru.

Mae Gwobrau GIG Cymru 2024 yn cynnwys 12 categori newydd sbon, sy’n cyd-fynd â’r 
Ddyletswydd Ansawdd a Safonau Ansawdd Iechyd a Gofal 2023. Mae’r gwobrau newydd 
yn cynnwys Gwobr y Gweinidog am Ragoriaeth mewn Gwelliant ac Ansawdd, a ddewiswyd o 
blith enillwyr y 12 categori a gwobr y pleidleisiwyd amdani gan gymheiriaid yn GIG Cymru.

Os ydych chi wedi gwneud newid, mawr neu fach, dyma’ch cyfle i arddangos eich gwaith caled. 

Gall eich syniadau ar gyfer newid wneud gwahaniaeth gwirioneddol i’r bobl yn eich gofal, eich 
sefydliad a’r system iechyd a gofal gyfan. Trwy gystadlu yn y Gwobrau, gallwch godi proffil eich 
gwaith a bod yn rhan o fudiad cenedlaethol i rannu dysgu ledled Cymru. 

Cyflwynwch gais heddiw ac fe allech chi fod yn enillydd…

Os byddwch yn cael eich dewis i fod yn y rownd derfynol, byddwch yn cael cyfarfod 
rhithwir gyda’n beirniaid fel y gallant ddarganfod mwy am eich gwaith gwella ansawdd. 
Byddwch hefyd yn derbyn gwahoddiad i’r seremoni wobrwyo.  

Fel enillydd, byddwch yn cael cynnig cefnogaeth barhaus a llwyfan i rannu eich gwaith 
yn lleol, yn genedlaethol ac yn rhyngwladol fel y gallwn barhau i gyfrannu at drawsnewid 
iechyd a gofal yng Nghymru a thu hwnt.  

Cyhoeddir yr enillwyr yn seremoni Gwobrau GIG Cymru 2024 a byddant yn derbyn tlws a 
thystysgrif. Bydd y rhai sy’n cyrraedd y rownd derfynol hefyd yn derbyn tystysgrif. 

Mae Gwobrau GIG Cymru yn dathlu 
rhagoriaeth mewn gwelliant ac 
ansawdd ar draws iechyd a gofal 
yng Nghymru

https://www.llyw.cymru/sites/default/files/consultations/2022-10/canllawiau-statudol-dyletswydd-ansawdd-2023-a-safonau-ansawdd-2023.pdf

Categorïau
Gwobrau GIG Cymru 2023

Gwobr Gofal Diogel GIG Cymru
Mae’r rhai sy’n cystadlu yn y categori 
hwn wedi gwneud gwelliannau 
mesuradwy i system neu broses i 
wneud y mwyaf o ddibynadwyedd 
gwasanaeth, rheoli risgiau’n weithredol 
ac ymgorffori dysgu.

Gwobr Gofal Amserol GIG Cymru 
Mae’r rhai sy’n cystadlu yn y categori 
hwn wedi gwneud gwelliannau 
mesuradwy o ran darparu gofal i’r bobl 
gywir, yn y lle cywir ac ar yr amser cywir.

Gwobr Gofal Effeithiol 
GIG Cymru  
Mae’r rhai sy’n cystadlu yn y categori 
hwn wedi dangos effaith gadarnhaol 
glir ar wneud y penderfyniadau clinigol 
gorau, naill ai mewn un llwybr neu ar 
draws sawl llwybr.

Gwobr Gofal Effeithlon  
GIG Cymru
Mae’r rhai sy’n cystadlu yn y categori 
hwn wedi dangos defnydd effeithlon 
ac effeithiol o adnoddau i ddarparu 
gwerth i’r gwasanaeth a’r cleifion.

Gwobr Gofal Teg GIG Cymru 
Mae’r rhai sy’n cystadlu yn y categori 
hwn wedi gwneud newidiadau sy’n 
dangos gwelliannau o ran mynediad at 
wasanaethau i bobl ag unrhyw 
nodweddion gwarchodedig neu 
bersonol penodol neu sy’n cydnabod 
ein cynnig rhagweithiol i ddarparu 
gwasanaeth yn Gymraeg heb i rywun 
orfod gofyn amdano.

Gwobr Gofal sy’n Canolbwyntio 

ar yr Unigolyn GIG Cymru 
Mae’r rhai sy’n cystadlu yn y categori 
hwn wedi gwneud gwelliannau i sicrhau 
bod cleifion yn ganolog i 
benderfyniadau, gwasanaethau a’u 
gofal eu hunain. Mae’n bosibl bod 
prosiectau yn y categori hwn wedi 
mynd i’r afael ag anghenion amrywiol, a 
allai gynnwys sicrhau bod y Gymraeg 
mor weladwy â’r Saesneg ac nad oes 
rhaid i bobl sydd angen gwasanaeth 
Cymraeg ofyn amdano. Bydd yr 
enillydd yn cael ei ddewis o restr fer y 
beirniaid a bydd cymheiriaid yn GIG 
Cymru yn pleidleisio drosto.  

Gwobr Arweinyddiaeth  GIG 

Cymru 
Mae gan y rhai sy’n cystadlu yn 
y categori hwn arweinydd neu dîm 
arwain sydd wedi defnyddio eu 
gwybodaeth, eu sgiliau a’u hymrwymiad 
i gyfrannu at lwyddiant y prosiect.

Eleni, rydym wedi ehangu’r gwobrau gyda 12 categori newydd sbon i gyd-fynd â’r 
Ddyletswydd Ansawdd 2023 a’r fframwaith Safonau Ansawdd Iechyd a Gofal. 

https://gweithrediaeth.gig.cymru/safonau-ansawdd-iechyd-a-gofal/

Categorïau
Gwobrau GIG Cymru 2023

Gwobr Cynaliadwyedd 
Gweithlu GIG Cymru   
Mae’r rhai sy’n cystadlu yn y categori 
hwn wedi mynd i’r afael â heriau’r 
gweithlu ac wedi gwneud newidiadau 
sy’n darparu datrysiadau parhaol ar gyfer 
darparu gofal diogel o ansawdd uchel.

Gwobr Diwylliant Tîm  
GIG Cymru 
Mae’r rhai sy’n cystadlu yn y categori 
hwn wedi dangos bod y tîm wedi 
ymrwymo i ddarparu gofal diogel o 
ansawdd uchel trwy feithrin diwylliant 
o waith tîm – o fewn y tîm, wrth 
ryngweithio â thimau eraill a chyda’r 
bobl y maent yn eu gwasanaethu.

Gwobr Gwybodaeth GIG Cymru 
Mae’r rhai sy’n cystadlu yn y categori 
hwn wedi dangos defnydd o ddata a 
gwybodaeth i gyflawni gwelliannau, 
mesur effaith a chynnal canlyniadau.

Gwobr Dysgu ac Ymchwil  
GIG Cymru
Mae’r rhai sy’n cystadlu yn y categori 
hwn wedi dangos ymrwymiad i gysylltu 
gweithgareddau dysgu a gwella â 
gweledigaethau strategol ar gyfer 
trawsnewid y sefydliad cyfan.

Gwobr Dull System Gyfan  
GIG Cymru 
Mae’r rhai sy’n cystadlu yn y 
categori hwn wedi dangos y 
gallu i weithio y tu hwnt i ffiniau 
sefydliadol a ffiniau’r sector i gyflawni 
canlyniadau sy’n bodloni anghenion 
newidiol gwasanaethau, nodau 
llesiant, a gofynion Deddf Llesiant 
Cenedlaethau’r Dyfodol.

Gwobr y Gweinidog am 
Ragoriaeth mewn Gwelliant  
ac Ansawdd
Bydd hwn yn cael ei ddyfarnu i’r 
prosiect sydd wedi cael yr effaith 
gadarnhaol fwyaf ar wasanaeth/maes 
o flaenoriaeth Gweinidogol. Bydd yr 
enillydd yn cael ei ddewis o blith 
enillwyr y 12 categori. 

Gall unrhyw un sy’n gweithio i GIG Cymru gynnig yn rhad ac am ddim – mae croeso 
i staff a myfyrwyr clinigol ac anghlinigol roi cynnig arni. Rhaid i’r holl gynigion gael eu 
cyflwyno gan staff y GIG. Os bydd eich cynnig mewn partneriaeth â phartneriaid yn y 
sector cyhoeddus neu’r sector gwirfoddol, y partner yn y GIG ddylai gyflwyno’r cynnig.

Mae gan bob categori banel beirniadu annibynnol sy’n cynnwys unigolion o amryw  
broffesiynau a chefndiroedd, i adlewyrchu gweithlu amrywiol GIG Cymru.

Pwy all gynnig?

Dyddiadau allweddol a’r broses feirniadu

Beirniadu: Cam 1 
Bydd pob panel yn sgorio’r ceisiadau 
yn ôl eu categori a byddant yn llunio 
rhestr fer o dri chais i fynd ymlaen i’r ail 
rownd o feirniadu.

Bydd enillydd Gwobr Gofal sy’n 
Canolbwyntio ar yr Unigolyn GIG 
Cymru yn cael ei bennu 50% gan ein 
panel beirniaid a bydd y 50% sy’n 
weddill yn seiliedig ar bleidleisio gan 
gymheiriaid, wedi’u dewis o blith tri 
chais sydd wedi cyrraedd y rhestr fer.

Beirniadu: Cam 2   
Os bydd eich cais yn cyrraedd y rhestr 
fer, gofynnir i chi wneud y canlynol:
• Cynnal sesiwn rithwir 1 awr 

i alluogi’r panel beirniadu i 
ddarganfod rhagor am eich 
enwebiad (bydd argaeledd y 
beirniaid yn pennu dyddiad 
y sesiwn) 

• Darparu delweddau o ansawdd 
uchel a dyfyniadau ar gyfer  
rhoi cyhoeddusrwydd. 

• Mynd i seremoni Gwobrau GIG 
Cymru ym mis Hydref 2024 
(dyddiad i’w gadarnhau).

• Datblygu eich cais buddugol 
ymhellach fel y bo’n briodol gyda 
chefnogaeth gan eich sefydliad a 
sefydliadau cenedlaethol eraill. 

MAWRTH EBR MAI MEH GORFF HYD

14 Mawrth
Lansio Gwobrau 
GIG Cymru 

8 – 22 Mai
Llunio  
rhestr fer 

24 Meh – 12 Gorff
Cam 2: Cyfarfodydd 
rhithwir y panel 
beirniadu

3 Mai
Dyddiad cau ar gyfer 

enwebiadau 

24 Mai
Cyhoeddi’r rhai sydd 
wedi cyrraedd y 
rownd derfynol

Hydref (dyddiad 
i’w gadarnhau)

 Seremoni Wobrwyo 
GIG Cymru 

Cwestiynau
Cystadlu

Beth oedd nod y prosiect gwella?  
(Heb ei gynnwys yn y cyfrif geiriau cyffredinol).
Disgrifiwch yr hyn yr oeddech yn ceisio ei gyflawni gan ddefnyddio Datganiad o’r Nod  
o 20 gair neu lai. Cofiwch gynnwys mesur/targed newid ac amserlen (faint, erbyn pryd?).
Bydd y beirniaid yn chwilio am y canlynol:
• Datganiad o’r Nod o 20 gair neu lai,
• mesur targed rhifol,
• ac amserlen ar gyfer cyflawni

Sut oeddech chi’n gwybod bod angen gwelliant? 
Eglurwch pam roedd y gwaith gwella yn flaenoriaeth. Cofiwch gynnwys y sbardunau ar 
gyfer newid, tystiolaeth feintiol a/neu ansoddol e.e. adborth ffurfiol/anffurfiol, ymchwil, 
data a’r elfennau o’r Ddyletswydd Ansawdd perthnasol yn eich ateb.
Bydd y beirniaid yn chwilio am y canlynol:
• Disgrifiad o’r broblem a’r ffactorau a olygai fod angen newid,
• tystiolaeth rifol a/neu ddisgrifiadol o’r broblem yr eir i’r afael â hi (data gwaelodlin),
• a chyswllt ag elfennau o’r Ddyletswydd Ansawdd.

Beth wnaethoch chi benderfynu ei wneud a phwy wnaethoch  
chi ei gynnwys?
Disgrifiwch pa broses a ddilynwyd gennych i gyflawni eich nod. Pa strwythur(au) 
wnaethoch chi ei sefydlu i ysgogi’r newid? A wnaethoch chi ddefnyddio fframwaith 
neu ddull? A wnaethoch chi gynnwys staff, rhanddeiliaid, defnyddwyr gwasanaeth? 
Sut wnaethoch chi eu cynnwys?  
Bydd y beirniaid yn chwilio am y canlynol:
• Disgrifiad o sut y cafodd y prosiect newid ei strwythuro,
• esboniad o unrhyw ddull neu fframwaith newid/gwella a ddefnyddiwyd,
• a chadarnhad o ymgysylltiad a chyfranogiad rhanddeiliaid.

1

2

Atodwch dystiolaeth (data, graffiau, delweddau ac ati) yn ôl yr angen.  
Teitl (Heb ei gynnwys yn y cyfrif geiriau cyffredinol).
Rhowch deitl sy’n crynhoi’ch prosiect yn glir mewn 30 gair neu lai. Mae’n bosibl y 
bydd gofyn i ni gwtogi a golygu eich teitl i nodi eich prosiect ar arddangosiadau, 
llenyddiaeth a thlysau. Mae enghreifftiau yn cynnwys “Gwella ein hymchwiliadau 
gweithwyr”, “Cydgynhyrchu i gefnogi gwasanaethau niwro-ddatblygiadol yng Ngwent”.

3

Cwestiynau
Cystadlu

Pa newidiadau wnaethoch chi eu profi a pha ganlyniadau 
gawsoch chi?
Disgrifiwch eich ateb gan ddefnyddio’r fframwaith Cynllunio-Gwneud-Astudio-
Gweithredu (PDSA). Sut wnaethoch chi benderfynu ar ba syniadau newid unigol i’w 
profi? Beth wnaethoch chi ei brofi gyntaf, ail, trydydd ac ati; a pha mor hir oedd eich 
profion newid? Beth oedd canlyniadau pob prawf a beth wnaethoch chi ei fesur? 
Beth wnaethoch chi ddysgu a lywiodd eich prawf nesaf? 
Bydd y beirniaid yn chwilio am y canlynol:
• tystiolaeth o gylchoedd Cynllunio-Gwneud-Astudio-Gweithredu (PDSA) o 

brofi newid, dysgu, addasu a phrofi eto, 
• tystiolaeth o gylchoedd newid PDSA lluosog (os yw’n briodol),
• defnyddio data i fesur canlyniadau dros amser,
• a thystiolaeth o ddysgu trwy wneud.

Beth oedd canlyniad yr holl newidiadau a wnaethoch? 
Disgrifiwch effaith eich proses newid ar gleifion/defnyddwyr gwasanaeth, staff, 
a’r sefydliad yn ehangach, ac ar randdeiliaid system eraill. Cofiwch gynnwys 
tystiolaeth feintiol a/neu ansoddol i ddangos y canlyniad. 
Bydd y beirniaid yn chwilio am y canlynol:
• disgrifiad o ddeilliannau cyfredol/terfynol gan ddefnyddio’r Datganiad o’r Nod 

gwreiddiol fel pwynt cyfeirio,
• tystiolaeth ansoddol a/neu feintiol o’r newidiadau a wnaed,
• ac effaith y newid yn gyfannol – ar gyfer cleifion/cleientiaid, cydweithwyr, a’r 

system ehangach.

4

5

Beth ddysgoch chi? 
Disgrifiwch y dysgu cyffredinol o’r prosiect hwn a beth fyddai’n cael ei wneud yn 
wahanol y tro nesaf. Ystyriwch brosesau/llywodraethu’r prosiect, yr offer/dulliau 
gwella a ddefnyddiwyd, y bobl a gymerodd ran, sut y defnyddiwyd mesuriadau 
a data, arweinyddiaeth/noddi newid, a’r profiad cyffredinol o gyflawni’r prosiect 
hwn. Disgrifiwch sut y gwnaethoch werthuso’r gwaith yn gyffredinol ac a ydych 
wedi cyflawni’r nod gwreiddiol.
Bydd y beirniaid yn chwilio am y canlynol:
• Disgrifiad o’r arweinydd newid, y tîm a’r hyn a ddysgwyd o’r prosiect  

gan y gwasanaeth,
• disgrifiad o’r hyn y byddai’r tîm yn ei wneud yn wahanol pe gallent fynd yn ôl 

mewn amser a dechrau’r gwaith eto,
• disgrifiad o ba brosesau gwerthuso a gynhaliwyd, a gan bwy,
• ac adlewyrchiad o’r Datganiad o’r Nod gwreiddiol ac a oedd yn rhagfynegiad 

dilys o’r newid a gyflawnwyd.

Beth fyddwch chi’n ei wneud nesaf?
Disgrifiwch y camau nesaf ar gyfer y prosiect hwn a thîm y prosiect. Eglurwch pa 
agweddau ar y gwaith y gellid eu cymhwyso i wasanaethau a sefydliadau eraill a 
sut y gellid ehangu’r prosiect hwn a’i ledaenu i gael effaith gadarnhaol ehangach.
Bydd y beirniaid yn chwilio am y canlynol:
• Disgrifiad o unrhyw esblygiad pellach arfaethedig o’r prosiect,
• myfyrdod ar sut y bydd tîm y prosiect yn defnyddio’r hyn y maent wedi’i 

ddysgu o’r prosiect,
• awgrymiadau ar sut y gellid cymhwyso’r prosiect hwn yn ehangach o fewn 

eich gwasanaeth eich hun a/neu mewn gwasanaethau eraill, a thystiolaeth os 
gwnaed hynny eisoes,

• awgrymiadau ar sut y gellid ehangu’r prosiect hwn yn genedlaethol (neu’n 
ehangach), a thystiolaeth os gwnaed hynny eisoes.

6

7

Cwestiynau
Cystadlu



WWW.GWOBRAUGIG.CYMRU
RHOWCH GYNNIG ARNI HEDDIW AR:

Gwobrau
GIG Cymru

10

Gallwch gyflwyno sawl cynnig, ond dim ond i un categori y gellir cyflwyno pob cais.
Gall eich prosiect ffitio o fewn sawl categori. Rydym yn cynghori ymgeiswyr i ddewis 
y categori sy’n adlewyrchu’r prif welliant yn y prosiect orau. Chi sydd i benderfynu pa 
gategori sydd fwyaf addas ar gyfer pob cais. 

Gwnewch yn siŵr bod gennych gytundeb gan unrhyw gyd-awduron cyn  
cyflwyno’r cais. 

Sut i Gystadlu

!

Awgrymiadau da ar gyfer cyflwyno eich ceisiadau
• Ystyriwch pa gategori sydd fwyaf perthnasol i’ch cais. Adolygwch y categorïau yn 

ofalus a nodwch yr un sydd fwyaf addas ar gyfer eich gwaith gwella. Gallwch gyflwyno 
sawl cais (os oes gennych fwy nag un prosiect i’w gyflwyno fel cais) ond dim ond mewn 
un categori y gellir rhoi pob cais. Os ydych chi’n ansicr, edrychwch ar rai enghreifftiau 
gan y rhai a gyrhaeddodd rownd derfynol y llynedd am ysbrydoliaeth:  
www.gwobraugig.cymru

• Ystyriwch pa gam o’ch prosiect gwella yr ydych arno. Os ydych yn dal i fod yng 
nghamau cynnar eich prosiect, efallai y byddwch am aros am Wobrau nesaf GIG Cymru 
er mwyn i chi allu arddangos effaith eich gwaith gwella o ddifrif. Cofiwch ein bod am weld 
eich data a’ch canfyddiadau yn eich cais. 

• Estynnwch allan am gymorth. Cysylltwch â’ch Arweinydd Gwella am gymorth gyda’ch 
cais neu anfonwch unrhyw gwestiynau mewn e-bost i NHSWalesAwards@wales.nhs.uk

• Cofiwch ateb y cwestiynau. Sicrhewch fod eich atebion yn gryno ac yn bwrpasol. Bydd 
hyn yn eich helpu i gadw ar y trywydd iawn ac ennyn diddordeb y beirniaid. 

• Sylwch ar y dyddiad cau ar gyfer cyflwyno. Trafodwch a chytunwch ar amserlenni fel 
tîm i alluogi digon o amser i bawb gyfrannu. Cofiwch y bydd angen i’ch Cyfarwyddwr 
Gweithredol lofnodi a chytuno ar eich cyflwyniad cyn ei gyflwyno.

Cyflwyno’ch Cais Wedi’i Gwblhau Ar-lein
• Cyflwynwch gais drwy blatfform cyflwyno Gwobrau GIG Cymru:  

https://improvementcymru.awardsplatform.com
• Cwblhewch yr holl feysydd angenrheidiol gan gynnwys cadarnhad o gymeradwyaeth 

gan eich Cyfarwyddwr Gweithredol a chwblhewch holl fanylion yr awdur. Atodwch 
unrhyw dystiolaeth (data, graffiau, delweddau ac ati) cyn cyflwyno’ch cais. Mae 
arweiniad pellach ar gael ar y ffurflen gais.

• Ailadroddwch os oes gennych nifer o geisiadau.

http://www.gwobraugig.cymru
mailto:NHSWalesAwards%40wales.nhs.uk?subject=
https://improvementcymru.awardsplatform.com

Cofiwch y canlynol  
• Rhaid i’r holl gynigion gael eu derbyn erbyn 5pm, dydd Gwener 3 Mai 2024.
• Y terfyn geiriau ar gyfer ceisiadau yw 1500 o eiriau gan gynnwys cyfeirnodau. 

Ni dderbynnir ceisiadau sy’n fwy na’r terfyn geiriau. Nid oes cyfyngiad geiriau ar 
gyfer adrannau unigol o fewn y ffurflen. Nid yw’r teitl na’r datganiad o’r nod wedi’u 
cynnwys yn y cyfrif geiriau cyffredinol.

• Gellir lanlwytho tystiolaeth yn uniongyrchol i’r platfform gwneud cais, yn ôl yr angen.
• Gellir gwneud ceisiadau yn Saesneg neu yn Gymraeg. 
• Bydd y cynigion sy’n cyrraedd y rhestr fer yn cael eu cyhoeddi ar wefan Gwobrau 

GIG Cymru a bydd y wybodaeth yn chael ei chynnwys ar wahanol gyfryngau, gan 
gynnwys datganiadau i’r wasg.

• Mae eich cynnig yn cynrychioli ac yn adlewyrchu eich cydweithwyr, eich sefydliad 
a chi eich hun.

• Bydd eich cais yn cael ei ddarllen gan weithwyr proffesiynol eraill o wahanol 
gefndiroedd, nid gofal iechyd yn unig. Dylech osgoi acronymau a defnyddio iaith 
glir lle bo’n bosibl.

• Os byddwch yn fuddugol, disgwylir y bydd tîm Gwobrau GIG Cymru yn cysylltu â chi 
ar ôl y gwobrau i weld sut mae’r gwaith yn datblygu ac i ymchwilio i ragor o gymorth 
gan eich sefydliad/sefydliadau cenedlaethol. 

Unrhyw gwestiynau?
Os oes gennych chi unrhyw gwestiynau, cysylltwch â:  
NHSWalesAwards@wales.nhs.uk

Dilynwch Gwobrau GIG Cymru ar gyfryngau cymdeithasol  
i gael yr wybodaeth ddiweddaraf:

Twitter: @GwobrauGIGCymru  
Facebook: Gwobrau GIG Cymru  
Instagram: @gwobrau_gig_cymru   

?

